
Izjava OHR-a na konferenciji
za  medije  međunarodnih
organizacija
Donatorska konferencija u Hagu za Odjela za ratne zločine Suda
BiH

Prije sat vremena, u Hagu je počela donatorska konferencija.
Cilj  konferencije  je  prikupljanje  sredstava  za  finasiranje
specijalizovanog odjela Suda Bosne i Hercegovine koji će se
baviti ratnim zločinima.

Stručnjaci će prezentirati predloženi budžet, te kako će se
ovaj Odjel uklopiti u postojeću strukturu.

Ovaj proces je pokrenut prošle godine, nakon susreta visokog
predstavnika  i  predsjednika  Haskog  tribunala  kada  je
dogovoreno da je od izuzetne važnosti izgradnja kapaciteta za
procesuiranje ratnih zločina u BiH.  Od tada su uslijedili
detaljni razgovori između sudskih i vladinih institucija Bosne
i Hercegovine, OHR-a, Tribunala i drugih međunarodnih agencija
u  BiH.   Ambasador  BiH  u  Hagu,  Njegova  Ekselencija  Željko
Jerkić će predstavljati BiH.

U februaru (21) 2003. godine, radna grupa OHR i Tribunala, pod
vodstvom  ambasadora  Fassiera  i  tadašnjeg  predsjednika
Tribunala Claude Jorda, procijenila je da određen broj koraka
treba biti poduzet u cilju uspostave specijalnog Odjela za
ratne  zločine  unutar  državnog  Suda,  kao  logičnog  izbora
institucije za ovakve zločine. Bilo je jasno da ovaj odjel
mora  imati  sudije  i  osoblje,  odjel  za  ratne  zločine  u
Tužilaštvu  BiH,  nove  prostorije,  mjere  osiguranja,  program
zaštite svjedoka i zatvorske prostorije na državnom nivou.

Procijenjeno je da će ukupni trošak za prvi pet godina rada

biti 38 miliona Eura.

Visoki  predstavnik  je  u  oktobru  (8)  govorio  pred  Vijećem
Sigurnosti  UN-a  oko  formiranja  specijalizovanog  odjela  pri
Sudu BiH koji bi se bavio ratnim zločinima. On je tada rekao
“nema smisla određivati ciljeve, ako nismo spremni odrediti
sredstava.”

Jasno je da ako se na današnjoj donatorskoj konferenciji ne
osigura  novac  za   prve  dvije  godine,  procijena  je  17,  2
miliona  Eura,  malo  je  vjerovatno  da  će  se  ovaj  projekat
pokrenuti.

Konferenciju je organizovao OHR, a domaćin je Haški Tribunal.
Učešće su potvrdili članovi Upravnog odbora Vijeća za provedbu
mirovnog  sporazuma  (Canada,  the  European  Union,  France,
Germany,  Italy,  the  Netherlands,  Japan,  the  Russian
Federation, Turkey, the UK and the US), other EU member States
(Austria,  Belgium,  Denmark,  Finland,  Greece,  Ireland,
Luxembourg,  Portugal,  Spain  and  Sweden)  and  Norway,
Switzerland, the Czech Republic, Hungary, Poland, Slovakia and
Slovenia. )

OHR i Tribunal će izdati zajedničku obavijest za medije sa
rezultatima ove konferecije oko 5 p.m.

Prvi zamjenik visokog predstavnika se sastao sa predsjednikom
Saveza Sindikata

Ambasador Hays je jučer imao vrlo produktivan sastanak sa
predsjednikom  Saveza  Sindikata  BiH  Edhemom  Biberom  i
predstavnicima gradskih sindikata. Ambasador Hays je istakao
da privatizacija koja se u BiH do sada provela nije uspjela
privući investicije i stručnost koji mogu oživiti poslovanje i
stvoriti uslove za preduzeća da prošire svoje djelatnosti i
otvore  nova  radna  mjesta.   Vlade  su  se  sada  uključile  u
zajedničke  i  ozbiljne  napore  kako  bi  se  ponovno  pokrenuo
proces privatizacije – Radna grupa za privatizaciju okuplja
sve  relevantne  strane,  i  utire  put  prema  prevazilaženju



prepreka  koje  su  uništavale  privatizaciju  do  sada.  Prvi
zamjenik  visokog  predstavnika  poziva  sindikate  da  prate  i
pokušaju  privoljeti  vlasti  da  krenu  naprijed  sa  pravilnom
privatizacijom koja će ponovno udahnuti život preduzećima i
dovesti do rasta novih radnih mjesta. Nova radna mjesta će se
otvoriti nakon što se donesu teške odluke i započne pravi
proces tranzicije – tako da sindikati moraju vršiti pritisak
na  vlade  da  nastave  ozbiljno  i  sistematično  sa  procesom
privatizacije,  te  promatrati  njihov  rad.   Prvi  zamjenik
visokog  predstavnika  Donald  Hays  posjetiće  u  petak  ujutro
područja Petrova i Gračanice, u blizini Doboja, te Banjaluku
istog  dana  poslijepodne.  Glavni  razlog  posjete  ambasadora
Haysa  Petrovu  i  Gračanici  je  pokretanje  OHR  kampanje
“Poljoprivreda i profit”, a u Banjaluci će Hays i premijer
Mikerević učestvovati u debati sa studentima.


